
U prostorijama Udruženja poslodavaca FBiH 09. novembra 

2018. godine održana je Konstituirajuća sjednica Komisije za 

primjenu, provođenje i tumačenje Koloektivnog ugovora o 

pravima i obavezama poslodavaca i radnika za djelatnost 

tekstilne, kožersko-prerađivačke, gumarske i industrije 

obuće. 

Komisije čine dva predstavnika Udruženja poslodavaca FBiH i dva predstavbnika 

Sindikata tekstila, kože, obuće i gume FBiH. Za predsjednicu Komisije imenovana je 

Behrija Huseinbegović ispred Grupacije poslodavaca za djelatnost tekstila kože i obuće 

pri Udruženju poslodavaca FBiH, a za potpredsjednika Ramiz Omanović ispred 

Sindikata. 

Članovi Komisije su 

Muhamed Vrabac, ispred 

UPFBiH i Esmir Dervišević, 

ispred Sindikata. Na 

sjednici je usvojen 

Pravilnik o radu koji 

detaljnije reguliše način 

rada Komisije, te su 

razmatrana pitanja koja su 

do sada upućuvana Udruženju poslodavaca i Sindikatu, a tiču se tumačenja navedenog 

kolektivnog ugovora. 

Konstituirajuća sjednica Komisije za 
tumačenje Koloektivnog ugovora za 

djelatnost tekstilne, kožersko-
prerađivačke, gumarske i industrije obuće 

U UPFBiH pozivaju potpredsjednika Dunovića 

da dostavi dokaze o poslodavcima koji umjesto 

isplate plaća oročavaju novac u bankama 

U Udruženju poslodavaca Federacije Bosne i Hercegovine su neprijatno iznenađeni i 

zaprepašteni tvrdnjom Milana Dunovića, potpredsjednika Federacije Bosne i 

Hercegovine u kojoj navodi da zakonska odredba o smanjenju kamatne stope „motiviše 

poslodavce da radnike ne plaćaju, a novac oroče na banci po kamatnoj stopi dva-tri 

posto, čekaju da ih radnik tuži i još zarade".   

 

„Takve izjave smatramo u cijelosti neutemeljenim, jer je jako malo privatnih kompanija 

u realnom sektoru koje ne isplaćuju plaće svojim uposlenicima čak i nekoliko mjeseci. 

Da su poslodavci namjeravali 'iskoristiti priliku' i neisplaćivati plaće radnicima, 

oročavajući taj novac na bankama, uradili bi to dok je bila na snazi izmjena i dopuna 

Zakona o kamatnim stopama Federacije Bosne i Hercegovine. U Udruženju 

poslodavaca FBiH ne 

znamo za takav primjer, a 

ukoliko potpredsjednik 

Dunović zna,  želimo da 

nam dostavi dokaze o 

takvom postupanju 

pojedinih poslodavaca, 

ukoliko takvi uopće 

postoje", kažu u Udruženju 

poslodavaca FBiH.   

Iz Udruženja poslodavaca Federacije Bosne i Hercegovine podsjećaju da su društveno 

odgovorno i socijalno osjetljivo udruženje koje svoje djelovanjem ne želi umanjiti, a 

pogotovo ne kršiti prava uposlenika.  

 

O tome svjedoči i kontinuiran rad na usaglašavanju i potpisivanju kolektivnih granskih 

ugovora sa predstavnicima sindikata, kojima se dodatno preciziraju prava i obaveze 

uposlenika i poslodavaca.   

 

„Ukoliko potpredsjednik Dunović zaista želi zaštititi prava radnika, onda bi trebao 

pokrenuti inicijativu za izmjenu članova 117a i 138. Zakona o izvršnom postupku 

Federacije BiH kao i postupak za ocjenu ustavnosti navedenih članova, kojima se 

izričito zabranjuje izvršenje sudskih presuda na pokretnim stvarima ustanova te 

izvršenje na teret sredstava budžeta Federacije BiH, kantona, gradova i općina ukoliko 

sredstva za te namjene nisu predviđena budžetom. Dakle, uzalud pravosnažne presude 

radnicima ukoliko bilo koji od nivoa vlasti ne uvrsti tu stavku u budžet za tu 

godinu.  Tim zakonskim odredbama štite se budžeti u Federaciji BiH, a ne prava 

radnika", ističu u Udruženju poslodavaca FBiH.  



Direktor Udruženja poslodavaca FBiH Mladen Pandurević i 

sekretar Udruženja Mersiha Jusić održali su 21. novembra 

2018. godine sastanak sa predsjedavajućom Pregovaračkog 

tima za potpisivanje Kolektivnog ugovora za djelatnost 

hemije i nemetala Melihom Rizvić. 

Pregovarački tim potražio je pomoć Stručne službe 

Udruženja poslodavaca FBiH pri pronalaska rješenja za pitanja koja su sporna u 

pregovorima sa Samostalnim sindikatom hemije i nemetala FBiH za zaključivanje 

pomenutog kolektivnog ugovora. 

Na sastanku je dogovoreno 

da će Pregovarački tim 

ponuditi Sindikatu 

kompromisna rješenja, 

nakon čega će se zakazati 

sastanak pregovaračkih 

timova Sindikata i 

Grupacije poslodavaca 

hemije i nemetala, u cilju 

postizanja konačnog dogovora i zaključivanja kolektivnog ugovora. Udruženje 

poslodavaca FBiH ostaje opredjeljeno za kolektivno pregovaranje i osiguranje prava 

kako radnicima, tako i poslodavacima. Namjera je da se navedeni ugovor, u skladu sa 

programskim ciljevima UPFBiH, zaključi do kraja ove godine.  

Sastanak u vezi kolektivnog ugovora za 
djelatnost hemije i nemetala 

Udruženje poslodavaca FBiH organizira prvi 

Sajam srednjih strukovnih škola Kantona 

Sarajevo 

Udruženje poslodavaca 

Federacije Bosne i 

Hercegovine u saradnji 

sa Ministarstvom 

obrazovanja, nauku i 

mladih KS organizira 

Sajam srednjih 

strukovnih škola u 

Kantonu Sarajevo. 

Sajam će se održati 30. 

novembra 2018. godine u Domu mladih u Skenderiji.  

Na Sajmu srednjih strukovnih škola predstavit će se 20 strukovnih škola sa područja 

Kantona Sarajevo.  

  

„Sajam srednjih strukovnih škola Kantona Sarajevo je prvi ove vrste kojeg Udruženje 

poslodavaca FBiH organizira u okviru projekta 'Promocija dualnog obrazovanja putem 

pilot projekta i edukacije'. Sajam je jedinstvena prilika za srednje strukovne škole 

Kantona Sarajevo da se predstave potencijalnim učenicima i njihovim roditeljima, ali i 

poslodavcima. Naš cilj je da organizacijom Sajma doprinesemo usklađivanju ponude i 

potražnje na tržištu rada, povećanju zaposlenosti u Kantonu Sarajevo, jačanju lokalnog 

ekonomskog razvoja putem stvaranja sinergije između poslodavaca, obrazovnih 

ustavova, javnih ustanova za zapošljavanje, općina i nevladinih organizacija. Svjesni 

neusklađenosti ponude i potražnje na tržištu rada, neadekvatnih nastavnih programa u 

školama koji nisu orijentirane ka realnim potrebama poslodavaca, pomanjkanja 

kvaltetne praktične nastave koja bi omogućila brzo uključivanje u proces rada u 

kompanijama, nedovoljne motiviranosti učenika za sticanjem kompetencija, 

nedovoljne saradnje i povezanosti obrazovnih institucija i kompanija, mi u Udruženju 

poslodavaca FBiH želimo dati konkretan doprinos popularizaciji srednjih škola 

strukovnih zanimanja i poboljšanju kompetencija onih koji traže posao", rekao je Zlatan 

Dedić iz Udruženja poslodavaca FBiH.   

 

Projekat „Promocija dualnog obrazovanja kroz pilot projekat i edukaciju" implementira 

Udruženje poslodavaca FBiH u partnerstvu sa Srednjom školom za saobraćaj i 

komunikacije Sarajevo, Srednjoškolskim centrom Vogošća, Javnom ustanovom „Služba 

za zapošljavanje KS", sarajevskim općinama Novi Grad, Novo Sarajevo i Vogošća, te 

kompanijom Centrotrans dd Sarajevo.  

Ovaj projekat, zajedno sa 19 lokalnih partnerstava, podržanih u okviru krovnog 

projekta "Lokalna partnerstva za zapošljavanje u BiH", finansira Europska unija sa četiri 

miliona eura, a provodi Međunarodna organizacija rada (ILO), s ciljem prekvalifikacije 

skoro 2.000 nezaposlenih osoba i zapošljavanje najmanje njih 620 u 22 općine u BiH. 

 

„Srednje strukovne škole sa područja Kantona Sarajevo i na ovaj način žele doprinijeti 

realizaciji naše strategije da kroz dualno obrazovanje našim učenicima omogućimo da 

sa što više stručnih i praktičnih znanja i vještina budu konkurentniji na tržištu rada. 

Ujedno, roditeljima naših sadašnjih i budućih učenika želimo predstaviti naše programe 

urađene s ciljem da obrazujemo kadrove koji će savladanim znanjima i vještinama 

odgovoriti zahtjevima poslodavaca i brzo pronaći posao, a ne kadrove za biroe za 

zapošljavanje", istaknuo je Elmedin Lukač, direktor Srednje škole metalskih zanimanja 



8 

Sarajevo.  

 

Prateća aktivnost prvog Sajma srednjih strukovnih škola Kantona Sarajevo je panel 

diskusija o temi „Dualno obrazovanje kao model rješavanja problema tržišta rada" na 

kojemu će uz moderatora Zlatana Dedića, sugestije i prijedloge kako je kroz dualno 

obrazovanje moguće unaprijediti tržište rada dati ministar za obrazovanje, nauku i 

mlade Kantona Sarajevo Elvir Kazazović, v.d. direktora Javne ustanove Služba za 

zapošljavanje Kantona Sarajevo Muhamed Bekto, predsjednik Udruženja poslodavaca 

Kantona Sarajevo Safudin Čengić, predsjednik Privredne komore Kantona Sarajevo 

Muamer Mahmutović i direktor Srednje škole metalskih zanimanja Elmedin Lukač.  

 

Učesnike Panel diskusije pozdravit će nacionalni LEP koordinator Amra Selesković.  

Panel diskusija „Dualno obrazovanje kao 

model rješavanja problema tržišta rada“ 

U okviru Sajma zapošljavanja i Sajma srednjih strukovnih škola, održanog 30. novembra 

2018. godine, organizovana je panel diskusija „Dualno obrazovanje kao model 

rješavanja problema tržišta rada". 

Na panelu su ministar za obrazovanje, nauku i mlade Kantona Sarajevo Elvir Kazazović, 

v.d. direktora Javne ustanove Služba za zapošljavanje Kantona Sarajevo Muhamed 

Bekto, predsjednik Udruženja poslodavaca KS Safudin Čengić, predsjednik Privredne 

komore KS Muamer Mahmutović i direktor Srednje škole metalskih zanimanja Elmedin 

Lukač dali sugestije i prijedloge kako je kroz dualno obrazovanje moguće unaprijediti 

tržište rada. 

Događaj se organizuje u sklopu Projekta „Promocija dualnog obrazpvanja putem pilot 

projekta i edukacije" koji impemetira Udruženje poslodavaca u partnerstvu sa 

Srednjom školom za saobraćaj i komunikacije Sarajevo, Srednjoškolskim centrom 

Vogošća, Javnom ustanovom „Služba za zapošljavanje KS", sarajevskim općinama Novi 

Grad, Novo Sarajevo i Vogošća, te kompanijom Centrotrans dd Sarajevo. Ovaj projekat, 

zajedno sa 19 lokalnih partnerstava, podržanih u okviru krovnog projekta "Lokalna 

partnerstva za zapošljavanje u BiH", finansira Europska unija sa četiri miliona eura, a 

provodi Međunarodna organizacija rada (ILO), s ciljem prekvalifikacije skoro 2.000 

nezaposlenih osoba i zapošljavanje najmanje njih 620 u 22 općine u BiH. 

Učesnike Panel 

diskusije 

pozdravila je 

nacionalna LEP 

koordinatorica 

Amra Selesković 

koja je istakla da 

Međunarodna 

organizacija rada 

podržava 

navedeni 

projekat. 

Ministar za obrazovanje, nauku i mlade Kantona Sarajevo Elvir Kazazović kazao je da 

ovaj model obrazovanja zadovoljava potrebe tržišta rada i omogućavanje kvalitetne 

radne snage, te da je pripremljen Nacrt zakona o dualnom obrazovanju KS, a na kojem 

su, kroz Radnu grupu, bili uključeni i predstavnici Udruženja poslodavaca FBiH. 

Panelisti smatraju da je potrebno javnost detaljnije upoznati i edukovati o ovom 

sistemu obrazovanja. 

"Poslodavci se 

susreću sa 

problemom 

nedostatka 

kvalitetne radne 

snage, a ovaj 

model 

obrazovanja 

omogućava 

rješenje tog 

problema. 

Moramo naći načine da povećamo zaposlenost i povećamo plaće radnicima. Država 

mora smanjiti namete i doprinose na plaću kako bi se to obezbijedilo" kazao je 

predsjednik Udruženja poslodavaca Kantona Sarajevo Safudin Čengić. 

Jedan od zaključaka panel diskusije jeste da poslodavci imaju potrebe za 

odgovarajućim profilom kadrova, a da obrazovne ustanove treba da obrazuju takve 

kadrove.  

Održan Sajam zapošljavanja i Sajam srednjih 

strukovnih škola 

U Domu mladih Skenderija 30. novembra 2018. godine održan je Sajam zapošljavanja 

za poslodavce i nezaposlene osobe i Sajam srednjih strukovnih škola.  

 

Ovogodišnji sajam Služba za zapošljavanje KS-a realizuje u saradnji sa partnerima 

Ministarstvom za obrazovanje, nauku i mlade KS-a sa srednjim strukovnim školama, 

Udruženjem poslodavaca FBiH i Privrednom komorom KS-a s ciljem povezivanja 

nezaposlenih osoba sa poslodavcima, odnosno smanjenja stope nezaposlenosti i 

povećanja zaposlenosti. U okviru sajma predstavilo se 18 srednjih strukovnih škola, na 

čijim štandovima su prezentirani učenički radovi, odnosno zanatska zanimanja za koje 

se obrazuju učenici ovih škola. 

Kako su istaknuli iz Udruženja poslodavaca FBiH, namjera ovih aktivnosti je doprinijeti 

usklađivanju ponude i potražnje na tržištu rada, povećanju zaposlenosti u KS-u, jačanju 

lokalnog ekonomskog razvoja putem stvaranja sinergije između poslodavaca, 

obrazovnih ustavova, javnih ustanova za zapošljavanje, općina i NVO. Ujedno, 

učenicima i roditeljima žele se predstaviti programi škola urađeni s ciljem da se 

obrazuju kadrovi koji će savladanim znanjima i vještinama odgovoriti zahtjevima 

poslodavaca i brzo pronaći posao, a ne kadrove za biroe za zapošljavanje. 

Safudin Čengić, 

direktor firme 

Centrotrans koja 

učestvuje na 

sajmu, kazao je 

da su poslodavci 

itekako 

zainteresovani za 

ovakav način 

saradnje kako s 

obrazovnim 

ustanovama tako i sa institucijama vlasti. 

- Evidentno je da nama nedostaju stručni kadrovi i kadrovi koji posjeduju vještine da 

mogu odgovoriti tržišnim uslovima privređivanja. Dajemo punu podršku dualnom 

obrazovanju i učinit ćemo sve što je do poslodavaca da učenici što više vremena 

provedu na praksi, a ne na teorijskom dijelu nastave, kazao je Čengić. 

On je istakao da su zanatski poslovi jako dobra radna mjesta, ali da nažalost imamo 

deficit u skoro svim zanataskim zanimanjima. Smatra da je ambijent u BiH nepovoljan 

zbog čega i mladi i stari odlaze iz ove zemlje, jer imaju potrebu da žive i rade tamo gdje 

im je povoljnije i bolje. 

- Mi kao poslodavci apelujemo na organe vlasti da hitno razgovaramo o načinu kako da 

zaustavimo taj trend i spriječimo ono što nas očekuje, a to je da ostanemo bez radne 

snage. U tom slučaju nećemo imati nikakvog razvoja u BiH. Mi smatramo da se mora 

pothitno rasteretiti opterećenje na rad i poslodavci su spremni da sve što se ostvari po 

osnovu tog rasterećenja preusmjere u plate. Mislim da moramo povećati plate svim 

uposlenicima kako bi zadržali kvalitetnu radnu snagu, naglasio je Čengić. 

Predstavnici 

Udruženja 

poslodavaca 

FBiH imali su 

priliku na Sajmu 

predstaviti 

Projekat  

„Promocija 

dualnog 

obrazovanja 

putem pilot 

projekta i edukacije“ posjetiocima Sajma, odnosno učenicima srednjih i osnovnih škola 

sa područja Kantona Sarajevo. 

Jedinstveni registar računa firmi u FBiH alat 

protiv utaje poreza i korupcije 

U organizaciji USAID-ovog Projekta reforme fiskalnog sektora i Finansijsko-informatičke 

agencije (FIA) FBiH 21. novembra 2018. godine su u Sarajevu promovisani rezultati 

uspostave Jedinstvenog registra računa poslovnih subjekata u Federaciji FBiH. 

 

Prisutnima se obratio 

direktor misije USAID-

a Peter Duffy, 

ministrica finansija 

FBiH Jelka Milićević, 

direktor Finansijsko-

informatičke agencije 

Esad Mahmutović i 

direktor Udruženja 

poslodavaca FBiH 

Mladen Pandurević. Među prisutnima su bili i premijer Vlade FBiH Fadil Novalić, te 

predstavnici Visokog sudskog vijeća. 

 

Jedinstveni registar računa poslovnih subjekata Federacije BiH počeo je sa radom u 

junu 2017. godine. Ovaj registar sadrži svevrste bankovnih račune poslovnih subjekata 

koji su registrovani i koji posluju u FBiH. Sve ovlaštene institucije, uključujući banke, 

Poreznu upravu FBiH, sudove i Uprave za indirektno oporezivanje imaju elektronski 

pristup svim računima poslovnih subjekata u realnom vremenu. Ovaj sistem je 

smješten u Finansijsko-informatičkoj agenciji (FIA). USAID je kroz Projekat reforme 

fiskalnog sektora (FAR) u saradnji sa FIA razvio i implementirao softversko rješenje za 

Jedinstveni registar računa, te donirao i potrebni hardver na kome je smješten registar 

podataka. Ovaj registar je ključni zahtjev Zakona o unutarnjem platnom prometu FBiH 

iz 2015. godine, koji nalaže da sve banke koje posluju u FBiH moraju dostaviti podatke 

o svim bankovnim računima Finansijsko-informatičkoj agenciji, što predstavlja značajan 

iskorak ka unaprjeđenju naplate javnih prihoda. 

 

Uspostava i korištenje Jedinstvenog registra će pomoći i u borbi protiv porezne utaje, 

te predstavlja jasan i značajan korak u borbi protiv korupcije. Ovo će, također, 

uspostaviti pravičnije poslovno okruženje za one poslovne subjekte koji redovno 

plaćaju poreze i izvršavaju svoje obaveze po osnovu javnih prihoda.  

 

Direktor Finansijsko-informatičke agencije Esad Mahmutović pojasnio je da je tim 

registrom povezano 19 banaka s područja FBiH u relanom vremenu, te se njime 

evidentiraju sve promjene na računima poslovnih subjekata.  

 

- Više se ne može dešavati da firma 

kojoj su blokirani računi otvara 

nove račune, te je ustanovljen 

princip glavnog računa putem kojeg 

se vrši sva prinudna naplata - rekao 

je Mahmutović. 

Precizirao je da je, kada su preuzimali račune, od oko 201.000 njih 97.000 imalo neku 

manjkavost, a sada je riječ o nekoliko hiljada manjkavih računa i krajnji cilj je da svi 

računi budu u skladu sa zakonom. 

 

Šef Misije USAID-a u BiH Peter Duffy naveo je da USAID već godinama sarađuje s 

vlastma FBiH na povećanju javnih prihoda, jer su neophodni za finansiranje škola, 

bolnica i drugih službi, ali na način koji povećava transparentnost i sputava korupciju. 

 

- Nadamo se da će Jedinstveni 

registar računa poslovnih 

subjekata u FBiH biti dobar alat 

za pravosudne institucije i 

porezne uprave kako bi povećale 

javne prihode na način koji 

osigurava da se svi pridržavaju 

zakona - kazao je Duffy. 

Naglasio je da imaju obavezu prema građanima da sva prikupljena sredstva budu 

efikasno iskorištena i da se poslovni subjekti tretiraju pošteno.  

 

Na dan puštanja u rad, registar je sadržavao podatke svih postojećih bankovnih računa 

u FBiH – ukupno više od 201.000 računa za više od 103.000 poslovnih subjekata u 19 

banaka koje trenutno posluju u FBiH. U tom trenutku 1.936 poslovnih subjekata je 

imalo dva ili više glavnih bankovnih računa, a 24.600 poslovna subjekta nisu odredili 

svoje glavne bankovne račun. 

Analiza postojećeg stanja u području e-uprave i 

e-administracije u BiH 

S ciljem analiziranja 

postojećeg stanja u 

području e-uprave i e-

administracije u BiH, a 

uzimajući u obzir iskustvo i 

znanje predstavnika 

Udruženja poslodavaca 

FBiH o trenutnom statusu e

-uprave i elektronskog 

potpisa u BiH, tim MEASURE-BiH Anesa Hadžić i Sadik Crnovršanin održali su 05. 

novembra 2018. godine sastanak sa direktorom Udruženja poslodavaca FBiH 

Mladenom Pandurevićem i sekretarom UPFBiH Mersihom Jusić.  

 

Naime, USAID/BiH Projekat podrške monitoringu i evaluaciji (MEASURE-BiH) pruža 

tehničku i savjetodavnu podršku Misiji USAID-a u Bosni i Hercegovini. USAID/BiH 

planira u narednom periodu pružiti tehničku i ostale vrste pomoći institucijama u BiH 

na razvoju e-uprave i e-administracije. Fokus potencijalne buduće pomoći USAID-a su 

usluge koje javna administracija u BiH pruža građanima i privatnom sektoru.  

 

Na sastanku je razgovarano o trenutnom statusu e-uprave i elektronskog potpisa u BiH, 

izazovima i budućim pravcima razvoja platforme e-potpisa i digitalizacije usluga koje 

pruža javna administracija bh. građanima i privatnom sektoru. Na temelju preporuka 

ove analize USAID/BiH će odlučiti u kojem području i na kojoj vrsti usluga će biti 

pružena pomoć domaćim institucijama.   

Provedena evaluacija učinka USAID-ovog 

projekta ACCOUNT 

Misija USAID-a u BiH 

je posvećena 

ključnim principima i 

praksi koja, u okviru 

agencije, podstiče 

kulturu orijentisanu 

ka rezultatima i čini 

sve kako bi se 

osigurao jak nadzor 

implementacije 

pomoći koju pruža Bosni i Hercegovini. S tim u vezi, evaulacijski tim USAID/MEASURE-

BiH Emina Ćosić-Puljić i održali su 06. novembra 2018. godine sastanak sa direktorom 

Udruženja poslodavaca FBiH Mladenom Pandurevićem s ciljem evaulacije USAID-ovog 

projekta ACCOUNT. 

 

Naime, ACCOUNT je završen USAID-ov program čija je vrijednost više od milion 

američkih dolara. Cilj Antikorupcijske mreže organizacija civilnog društva u BiH – 

ACCOUNT je bio kreirati okružnjenje u kojem će civilno društvo imati korektivnu ulogu i 

biti nosilac inicijativa i reformi u borbi protiv korupcije. Svrha projekta je da pruži 

tehničku, savjetodavnu i aktivističku podršku za više od 90 članica Mreže ACCOUNT u 

njihovom djelovanju na sprečavanju korupcije u javnom sektoru u Bosni i Hercegovini. 

Sastanak je iskorišten kako bi se podijelila iskustva, znanja i mišljenja o pomenutom 

projektu. 

Održana V sjednica Savjetodavnog odbora 

projekta "Promocija dualnog obrazovanja 

putem pilot projekta i edukacije" 

U prostorijama Udruženja poslodavaca FBiH 07. novembra 2018. godine održana je V 

sjednica Savjetodavnog odbora projekta „Promocija dualnog obrazovanja putem pilot 

projekta i edukacije". Partneri na projektu razgovarali su o relaizovanim aktivnostima 

za period septembar – oktobar 2018. godine, kao i predstojećim aktvnostima za period 

novembar 2018. – januar 2019. godine. 

 

Dogovoreno je da će se u 

narednom periodu 

održati tri glavna 

događaja - Sajam 

zapošljavanja na kojem 

že se prezentirati srednje 

strukovne škole Kantona 

Sarajevo, te  

organizovacija okruglog 

stola o dualnom obrazovanju, zatim, organizovanje Dana otvorenih vrata u srednjim 

strukovnim školama gdje će se učenici osnovnih škola i njihovi roditelji imati priliku 

upoznati o zanimanjima za koje se obrazuje u srednjim stukovnim školama. 

 

Također je razgovarano i o načinu realizacije otvaranja info pulteva u tri općine 

Kantona Sarajevo koje učestvuju u projektu. 

Selesković: Prekvalificirano više od 1.500 

osoba, a 380 ih uspješno zaposleno 

Cilj radionice „Institucionalna izgradnja lokalnih partnerstava za zapošljavanje", 

održane 20. novembra 2018. godine bio je unapređenje i dalja izgradnja održivosti 

osnovanih lokalnih partnerstava za zapošljavanje, razmjena dosadašnjih iskustava i 

pozitivnih praksi radi institucionalnog razvoja partnerstava, te njihovog pozicioniranja i 

dugoročnijeg djelovanja na 

unapređenju zapošljavanja na 

lokalnom nivou, kazala je LEP 

koordinatorica Međunarodne 

organizacije rada (ILO) Amra 

Selesković. 

 

Udruženje poslodavaca FBiH 

implementira projekat  

„Promocija dualnog obrazovanja 

kroz pilot projekat i edukaciju" u 

partnerstvu sa Srednjom školom 

za saobraćaj i komunikacije 

Sarajevo, Srednjoškolskim 

centrom Vogošća, Javnom 

ustanovom „Služba za zapošljavanje KS", općinama Novi Grad, Novo Sarajevo i 

Vogošća, te kompanijom Centrotrans dd Sarajevo. Projekat je jedan od 19 lokalnih 

partnerstava koji su podržani u okviru krovnog projekta ''Lokalna partnerstva za 

zapošljavanje u BiH'' kojeg Europska unija finansira sa četiri miliona eura, a provodi 

Međunarodna organizacija rada (ILO), s ciljem prekvalifikacije skoro 2.000 

nezaposlenih osoba i zapošljavanje najmanje njih 620 u 22 općine u BiH. 

  

Selesković je na skupu u Sarajevu istakla da je cjelokupni cilj projekta doprinijeti 

strateškom razvoju tržišta rada Bosne i Hercegovine. 

 

– Konkretni cilj je promovirati održive, partnerstvom vođene, aktivne okvire za tržište 

rada na lokalnom nivou da bi se povećao pristup formalnom zaposlenju. U ovom 

projektu je do sada prekvalificirano 1.500 osoba, od kojih je 380 uspješno zaposleno. 

Nama je bitno da ove osobe i nakon završetka projekta ostanu zaposlene – kazala je 

Selesković. 

Po njenim riječima, program promovira zapošljavanje i formalne opcije zaposlenja za 

lokalnu radnu snagu. 

 

– To se može postići bolje usmjerenim posredovanjem u zapošljavanju, stvaranjem 

povoljnijeg okruženja za nova radna mjesta, usklađivanjem i poboljšavanjem vještina 

radne snage, poduzetništvom i poduzetničkim obukama. Također tu je poticanje 

formalnih opcija za zapošljavanje žena, mladih, manjina, povratnika, interno raseljenih 

osoba i grupa koje teško nalaze zaposlenje – izjavila je Selesković. 

 

Radionica je organizirana u okviru projekta „Lokalna partnerstva za zapošljavanje u 

BiH", koji finasira Evropska unije, a realizira Međunarodna organizacijha rada – ILO. 

Predstavnica UPFBiH prisustvovala Skupštini 

Unije poslodavaca Srbije 

Po pozivu Unije 

poslodavaca Srbije, 

sekretar Udruženja 

poslodavaca FBiH 

Mersiha Jusić 

učestvovala je na XVIII 

sjednici Skupštine 

ovog udruženja pod 

nazivom „Socijalni 

dijalog i digitalizacije". 

Skupština je održana 

15. novembra 2018. godine, a prisusvovali su joj visoki predstavnici Vlade Republike 

Srbije, predstavnici međunarodnih organizacija, partnerskih poslovnih organizacija, 

organizacija zaposlenih, brojni domaći i strani investitori i drugi uvaženi gosti. 

 

Svečani dio sjednice Skupštine otvorio je Miloš Nenezić predsjednik Unije poslodavaca, 

istakavši značaj socijalnog dijaloga u svim aspektima poslovanja. Predsjednik se 

osvrnuo i na problem odliva radne snage i prekvalifikaciju kadrova prema potrebama 

posodavaca. Posebnu pažnju Unija će usmjeriti na zakone i uredbe, sistem obrazovanja 

i dijalogu sa socijalnim partnerima u cilju suzbijanja sive ekonomije. U radnom dijelu  

izabran je predsjedavajući Skupštine Dragan Mijanović, usvojen je Izvještaj o radu i plan 

Unije poslodavaca Srbije, usvojen je Finansijski izvještaj i dat je prijedlog novog statuta.  

